
ABSTRAK

Kajian ini bertujuan untuk menentukan gaya pembelajaran di kalangan pelajar-
pelajar semester tiga tahun 2002 kursus Diploma Akauntansi di Politeknik Sultan Haji
Ahmad Shah, Kuantan Pahang. Objektif kajian ini adalah untuk mengenalpasti
kecenderungan gaya pembelajaran pelajar-pelajar dalam mengumpul dan menerima
maklumat pembelajaran, mengetahui kemampuan pelajar-pelajar dalam menguasai gaya
pembelajaran secara pernyataan bertulis berbanding dengan gaya pembelajaran secara
pernyataan lisan dan juga untuk mengetahui sama ada mereka lebih gemar
mengamalkan kaedah gaya pembelajaran secara bersendirian atau berkumpulan.
Keseluruhan pelajar seramai 62 orang merupakan populasi kajian ini. Kajian ini
berbentuk deskriptif dan kaedah kajian yang digunakan ialah menggunakan borang soal
selidik untuk memperolehi data berkenaan. Data dianalisis menggunakan perisian SPSS
versi 10.0 bagi mendapatkan jumlah peratusan, min dan sisihan piawai. Dapatan kajian
telah dipersembahkan dalam bentuk jadual dan carta. Dapatan kajian ini menunjukkan
pelajar-pelajar Diploma Akauntansi telah memperlihatkan kecenderungan tinggi
terhadap gaya pembelajaran yang berbentuk ‘ Angka Tertulis/Pandang’ dan juga
‘Dengar/Pandang/Kinestetik’. Dapatan kajian ini juga menunjukkan pelajar-pelajar lebih
cenderung terhadap gaya pembelajaran secara bersendirian berbanding dengan gaya
pembelajaran secara berkumpulan. Apa yang paling menarik daripada dapatan kajian ini
ialah kebanyakan pelajar menunjukkan kecenderungan pada aras yang rendah terhadap
gaya pembelajaran yang melibatkan pernyataan dan penghuraian semula secara lisan.

Implikasi daripada dapatan di atas dibincangkan dalam Bab V kajian ini.

ABSTRACT

The purpose of this research is to identify student’s learning style among
students in semester three Diploma Accountancy at Politeknik Sultan Haji Ahmad Shah,
Kuantan, Pahang. The objectives are to determine the students’ interest towards learning
style in the form of collecting and processing the data and to identify individual learning
style compared to group learning style. A total of 62 students were selected as
population for this research. This is the descriptive research and the research instrument
used was a set of questionnaire to collect, process and gathering information. The data
was analysed using SPSS software version 10.0 to determine the percentage, mean and
standard deviation. The data analysed was presented in charts and tables. The findings
showed that the majority of students possessed high interest towards learning style in the
form of number written/visual and also visual/hearing/kinestetic. The findings of this
study also showed that Diploma Accountancy students are inclined towards individual
leaming style compared to group learning style. The most interesting from the findings
of this research was that a majority of students were more inclined toward a low level
learning style which involve oral statement and description. The implication of the

above findings discussed in chapter v of this research.

BAB 1

PENDAHULUAN

1.1  Pengenalan

Salah satu aspek dalam pendidikan ialah kualiti kecemerlangan akademik.
Kualiti kecemerlangan akademik pelajar-pelajar sekolah menengah dan institusi
pengajian tinggi di Malaysia bergantung kepada beberapa faktor penting yang menjadi
penentuan pencapaian pelajar. Di antara faktor penting yang mempengaruhi pencapaian
pelajar ialah gaya pembelajaran dan kaedah pengéjaran yang diamalkan oleh para guru
atau pensyarah. Kebolehan guru atau pensyarah mengajar dengan pelbagai kacdah
biasanya akan berjaya menarik minat para pelajar untuk terus mendalami sesuatu
matapelajaran. Sebagai seorang pensyarah terlatih, mereka biasanya menggunakan

segala pengetahuan dan pengalaman untuk mengajar secara berkesan.

Pelajar-pelajar yang lulus dengan baik dalam Peperiksaan Sijil Pelajaran
Malaysia (SPM) diberi peluang untuk melanjutkan pelajaran di mana-mana institusi
pengajian tinggi dalam bidang pengkhususan masing-masing. Para pelajar ini
semestinya dapat mengikuti dan memahami serta belajar dengan penuh minat mengikut
bidang pengkhususan pilihan masing-masing berdasarkan kurikulum tertentu yang telah

ditetapkan oleh Kementerian Pendidikan Malaysia.



Bagi menjayakan hasrat tersebut, para pelajar perlulah mengenalpasti dan
menyesuaikan diri mereka dengan gaya pembelajarannya supaya proses pengajaran dan
pembelajaran akan menjadi lebih berkesan. Sehubungan itu, pensyarah pelatih juga perlu
dibekalkan kemahiran mengenal pasti gaya pembelajaran dan juga kaedah hendak
menyesuaikan pengajaran dengan gaya pembelajaran pelajar. Ini bertujuan untuk
memperkembangkan potensi akademik pelajar secara maksimum. Jika gaya
pembelajaran pelajar menjadi penghalang kepada merealisasikan potensi mereka secara
optimum, maka pensyarah perlu juga dibekalkan dengan pengetahuan dan kemahiran

untuk mengatasi masalah tersebut.

Falsafah Pendidikan Kebangsaan menekankan perkembangan potensi individu
secara menyeluruh dan seimbang dalam aspek rohani, jasmani, emosi dan intelek. Aspek
intelek menekankan kecermelangan dalam bidang akademik. Proses pengajaran dan
pembelajaran adalah teras kepada pendidikan. Ini merupakan satu proses yang dinamik

di mana ia melibatkan interaksi di antara pensyarah, pelajar dan kurikulum.

Apabila membicarakan tentang ilmu, ada satu perumpamaan yang sering menjadi
sebutan iaitu “ Tuntutlah ilmu sehingga ke negeri China . Matlamat pendidikan negara
kita juga menggariskan ilmu pengetahuan di tempat kedua dalam usaha negara untuk
melahirkan rakyat Malaysia yang sempurna ( Mok Soon Sang, 1996 ). Justeru itu ilmu
pengetahuan merupakan perkara yang paling penting dan cukup berharga dalam

menentukan kejayaan seseorang dan negara khususnya.

1.2 Latar Belakang Masalah

Knight (1990) telah menjalankan satu kajian tentang kesan terima suai gaya
pembelajaran terhadap pencapaian pelajar. Kajian ini dijalankan terhadap dua kumpulan
pelajar iaitu kumpulan percubaan dengan penyesuaian kepada persekitaran gaya

pembelajaran yang mereka gemari dan kumpulan kawalan ( control group ) tanpa



penyesuaian. Hasil kajian menunjukkan pelajar-pelajar dalam kumpulan kawalan
menerima gred yang lebih tinggi secara signifikan dalam mata pelajaran matematik dan
bahasa. Dapatan ini menimbulkan satu persoalan yang serius mengenai keberkesanan
usaha menyesuaikan gaya pembelajaran pelajar dengan menggunakan mod pengajaran

yang digunakan. Ini merupakan satu dapatan yang bercanggah.

Para pensyarah selalunya cuba untuk memberi pemahaman yang secukupnya
kepada para pelajar dalam usaha untuk mencapai matlamat pendidikan. Pelbagai kaecdah
yang digunakan untuk tujuan pengajaran, bergantung kepada tahap pemahaman pelajar
dan latar belakang mereka. Banyak kajian dan soal selidik telah dijalankan yang mana ia
bukan sahaja untuk kegunaan para pensyarah tetapi turut melibatkan pelajar. Daripada
kajian-kajian tersebut lahirlah beberapa gaya atau kaedah yang difikirkan cukup
berkesan kepada para pelajar dalam meningkatkan tahap pemahaman dan prestasi

pencapaian mereka.

Personaliti selalunya memainkan peranan yang penting dalam proses pengajaran
dan pembelajaran yang digemari oleh seseorang pelajar ( Ee Ah Meng, 1999 ). Setiap
orang mempunyai kecenderungan dalam melakukan sesuatu dengan gaya yang tersendiri
dan ianya tidak terkecuali dalam proses pembelajaran. Terdapat pelbagai gaya
pembelajaran yang diamalkan oleh para pelajar dalam usaha untuk mendapatkan
pencapaian yang memberangsangkan seperti melalui bacaan, pemerhatian, perbincangan

ataupun perlakuan.

1.3 Pernyataan Masalah

Kajian ini akan memfokuskan kepada pelajar dan proses pembelajaran yang
dialami oleh mereka. Proses ini melibatkan dua aspek iaitu bagaimana pelajar menerima

maklumat, memperolehi kemahiran, menghayati nilai dan seterusnya menghasilkan ilmu



yang akan menjadikannya sebagai seorang yang berpendidikan. Keduanya adalah
memfokuskan kepada cara pelajar itu dapat menyampaikan maklumat sebagai maklum
balas dari apa yang telah dipelajarinya. Kedua-dua ini amatlah berkaitan dengan gaya

pembelajaran pelajar.

Menurut kajian yang telah dijalankan oleh Nagendralingam (1996), bidang gaya

pembelajaran ini boleh dihuraikan seperti berikut :

1.3.1 Cara Belajar
i Belajar secara bersendirian

if. Belajar secara berkumpulan

1.3.2 Saluran pembelajaran
I Dengan menerima makiumat
a Bahasa tertulis/pandang
b. Angka tertulis/pandang
C. Bahasa lisan/dengar
d. Angka lisan/dengar
e. Dengar/pandang/kinestetik

ii. Cara menyampaikan maklumat/berinteraksi
a. Pernyataan tertulis/penyampaian lisan

b. Pernyataan lisan/penyampaian lisan

Persoalannya ialah sejauh manakah keberkesanan gaya pembelajaran pelajar
yang diamalkan oleh penuntut institut atau maktab. Oleh yang demikian, kajian ini
adalah bertujuan untuk melihat pola gaya pembelajaran pelajar-pelajar semester tiga
tahun 2002 kursus Diploma Akauntansi di Politeknik Sultan Haji Ahmad Shah
(POLISAS) Kuantan, Pahang. Apakah gaya pembelajaran yang paling disukai dan
sebaliknya. Dapatan kajian ini diharapkan dapat diguna pakai untuk



mempertingkatkan lagi kualiti pengajaran dan pembelajaran di POLISAS dan

institusi-institusi lain serta dijadikan rujukan bagi pihak-pihak yang ingin menjalankan

program motivasi.

1.4

Objektif Kajian

Objektif yang ingin dicapai dalam kajian ini ialah :

iii)

Untuk mengenalpasti kecenderungan gaya pembelajaran pelajar-pelajar
semester tiga tahun 2002 kursus Diploma Akauntansi di Politeknik Sultan
Haji Ahmad Shah dalam mengumpul dan menerima maklumat

pembelajaran.

Untuk mengetahui kecenderungan gaya pembelajaran pelajar-pelajar
semester tiga tahun 2002 kursus Diploma Akauntansi di Politeknik Sultan
Haji Ahmad Shah sama ada mereka lebih gemar mengamalkan kaedah

gaya pembelajaran secara bersendirian atau berkumpulan.

Untuk mengetahui kemampuan pelajar-pelajar semester tiga tahun 2002
kursus Diploma Akauntansi di Politeknik Sultan Haji Ahmad Shah dalam
menguasai gaya pembelajaran secara pernyataan bertulis berbanding

dengan gaya pembelajaran secara pernyataan lisan.



1.5  Persoalan Kajian

1) Persoalan yang timbul di sini ialah apakah kecenderungan gaya
pembelajaran pelajar-pelajar semester tiga tahun 2002 kursus Diploma
Akauntansi di Politeknik Sultan Haji Ahmad Shah dalam mengumpul dan

menerima makiumat pembelajaran?

ii) Selain itu, adakah pelajar-pelajar semester tiga tahun 2002 kursus
Diploma Akauntansi di Politeknik Sultan Haji Ahmad Shah lebih gemar
mengamalkan kaedah gaya pembelajaran secara bersendirian atau
berkumpulan. Adakah mereka gemar bekerja di dalam satu kumputan
apabila melakukan sesuatu Itugasan atau lebih suka melakukannya secara

individu?

1)  Adakah pelajar-pelajar ini berkemampuan menguasai gaya pembelajaran
secara pernyataan bertulis berbanding dengan gaya pembelajaran secara
pernyataan lisan? Kajian ini juga ingin mengetahui sama ada pelajar-
pelajar ini berkeupayaan memberi jawapan, memberi penerangan,
membuat laporan dan bercerita dengan lebih berkesan melalui kaedah

bertulis berbanding kaedah lisan.

1.6  Kepentingan Kajian

Dengan membuat kajian terhadap gaya pembelajaran pelajar-pelajar semester
tiga tahun 2002 kursus Diploma Akauntansi di Politeknik Sultan Haji Ahmad Shah ,
penyelidik berkeyakinan dapat memperolehi dan menganalisis setiap permasalahan yang

ditimbulkan. Hasil daripada kajian ini juga boleh dijadikan asas untuk menilai



keberkesanan proses pengajaran dan pembelajaran serta merapatkan perbezaan

pencapaian akademik.

Adalah menjadi harapan penyelidik agar data dan maklumat yang diperolchi dari

kajian yang dijalankan ini akan dijadikan asas pertimbangan untuk :

1.

Vi

Membantu para guru atau pensyarah mengenal pasti gaya pembelajaran pelajar,
di mana ianya dapat mempertingkatkan keberkesanan pembelajaran pelajar-
pelajar semester tiga tahun 2002 kursus Diploma Akauntansi di Politeknik Sultan

Haji Ahmad Shah.

Membantu para pensyarah menggunakan gaya pembelajaran pelajar untuk

disesuaikan dengan strategi perlaksanaan pengajarannya.

Membantu para pensyarah Maktab atau Institusi Perguruan di Malaysia bagi
mempelbagaikan kaedah pengajaran dan pembelajaran kepada pensyarah atau
guru pelatih Diploma Pendidikan, Kursus Lepasan Ijazah/Diploma dan Kursus

Diploma Perguruan Khas.

Membantu para pelajar mengatasi masalah pembelajaran mereka dan sebagai
panduan serta pedoman kepada pelajar-pelajar lain untuk mencapai

kecemerlangan akademik.

Memberi maklum balas hasil tinjauan ini kepada pihak Politeknik Sultan Haji
Ahmad Shah atau Jabatan Perdagangan bagi meningkatkan lagi tahap pencapaian

para pelajar Akauntansi.

Dijadikan rujukan bagi pihak-pihak yang ingin menjalankan program motivasi.



1.7  Batasan Kajian

Dalam membuat kajian ini, batasan kajiannya adalah seperti berikut :

1) Kajian ini hanya menumpukan perhatian terhadap gaya pembelajaran
para pelajar semester tiga kursus Diploma Akauntansi di Politeknik
Sultan Haji Ahmad Shah tahun 2002 sahaja.

i) Pengukuran gaya pembelajaran adalah berdasarkan soal selidik yang
diubahsuaikan daripada Learning Style Questionaires oleh B. Albert dan
Rakan ( 1975). Komponen yang diukur adalah terdiri dari bahasa
tertulis/pandang, angka tertulis/pandang, bahasa lisan/dengar, angka
lisan/dengar, dengar/pandang/kinestetik, belajar bersendirian , belajar
berkumpulan, pernyataan tertulis/penyampaian lisan dan pemyataan

lisan/penyampaian lisan (Ghiam dan rakan, 1996).

1.8 Definisi Istilah

Dalam kajian ini pelbagai istilah yang perlu diperjelaskan iaitu :

1.8.1 Gaya pembelajaran

i Menurut Dunn dan Dunn (1981) dalam Ee Ah Meng (1999) gaya
pembelajaran  merujuk kepada cara individu bertindak balas terhadap
dunia di sekitarnya terutamanya dalam usaha untuk mendapatkan

pemahaman yang mendalam dalam proses pembelajaran.



ii. Dunn dan Dunn (1981) dalam Ee Ah Meng (1997) juga menyatakan gaya
pembelajaran merujuk kepada cara bagaimana elemen-elemen dari lima
rangsangan asas iaitu rangsangan persekitaran, rangsangan emosi,
rangsangan sosiologi, rangsangan fisiologi dan rangsangan psikologi
mempengaruhi keupayaan seseorang untuk memahami dan berinteraksi

serta bertindak balas kepada persekitaran pembelajaran.

iit, Menurut Dunn (1980), gaya pembelajaran ialah cara seorang pelajar
mengumpul maklumat, memproses data dan mengekalkannya dalam otak.
1a banyak dipengaruhi oleh faktor persekitaran, emosi dan pengaruh
sosial. Hasil dari proses tersebut satu situasi pengajaran dan pembelajaran
akan lebih berkesan bagi seorang pelajar tetapi tidak kepada pelajar yang
lain. Oleh itu proses memadankan gaya pembelajaran yang paling
digemari oleh pelajar dengan kaedah pengajaran guru menjadi sangat

penting dalam proses pembelajaran.

iv. Ringkasnya gaya pembelajaran ialah cara seseorang individu itu belajar
dengan tujuan memperolehi ilmu pengetahuan, kemahiran dan sikap

positif.

1.8.2 Pelajar Diploma Akauntansi Semester Tiga

Pelajar Diploma Akauntansi semester tiga ialah para pelajar dalam tahun dua
yang mengikufi pengkhususan dalam bidang perdagangan bagi sesi 2001/2002 di
Politeknik Sultan Haji Ahmad Shah, Kuantan Pahang.

1.8.3 POLISAS

Politeknik Sultan Haji Ahmad Shah yang terletak di Kuantan, Pahang.

1.9  Definisi Operational

Menurut Honey et al. (1986), Abd. Rahim (1995), Ghiam (1996), gaya

pembelajaran yang dimaksudkan dalam kajian ini adalah merujuk kepada sembilan

kategori berikut :

1.9.1 Gaya pembelajaran bahasa tertulis/pandang

Pemahaman dan pencarian maklumat yang lebih berkesan melalui pembacaan.

1.9.2 Gaya pembelajaran angka tertulis/pandang

Pemahaman dan penyelesaian masalah matematik yang lebih berkesan melalui

graf dan carta angka-angka.

1.9.3 Gaya pembelajaran bahasa lisan/dengar

Pemahaman yang lebih berkesan melalui arahan dan penerangan lisan,

berbanding yang tertulis.

1.9.4 Gaya pembelajaran angka lisan/dengar

Kebolehan menyelesaikan masalah matematik secara mental dan pemahaman

konsep-konsep Matematik yang lebih berkesan melalui penerangan lisan.

1.9.5 Gaya pembelajaran dengar/pandang/kinestetik

Mengamalkan gaya belajar dengan lebih berkesan melalui pengalaman, iaitu
kombinasi penglihatan, pendengaran dan rangsangan dan kemudian melibatkan diri
secara fizikal dalam pembelajarannya.

1.9.6 Gaya pembelajaran belajar bersendirian

Pembelajaran yang lebih berkesan apabila belajar seorang diri.

1.9.7 Gaya pembelajaran belajar berkampulan

Pembelajaran yang lebih berkesan apabila belajar dalam kumpulan, mendapatkan

pandangan orang lain dan menolong orang lain memahami sesuatu masalah.

